
ҚЎЛЛАШ БЎЙИЧА ЙЎРИҚНОМА

Чиқарилиш шакли:капсулалар 500 мг дан

1 капсула таркиби
Фаол моддалар:
Қовоқ уруғлари экстракти		75	мг
Икки уяли қичитқи ўт экстракти		75 	мг
Ер бағирлаб ўсадиган пальма мевалари экстракти	   200мг
Африка олхўриси пўстлоғи экстракти		100мг 
Рух цитрати		25	мг

Ёрдамчи моддалар:
Микрокристаллик целлюлоза, натрий бикарбонат, магний стеарати.

Компонентларнинг хусусиятлари:
Қовоқ уруғлари оқсил, клетчатка, темир, мис, магний, марганец ва фосфор ҳамда аргинин ва глутамин кислотаси каби аминокислоталарга бой. Шунингдек, уларда кальций, калий, рух, селен, фолий кислотаси ва ниацин сақланади. Қовоқ экстракти рух, селен, темир, Е витамини, лецитин, холин, лютеин, кукурбитин, ўрнини ҳеч нарса боса олмайдиган аминокислоталар, озиқ толалари, мувозанатлашган табиий кўринишдаги ёғ кислоталарининг (линолен кислотаси) бой манбаи. Бу моддалар таносил, юрак-томир ва иммун тизимлари, жигар ва меъда-ичак йўли фаолиятини таъминлайди. Шунингдек, улар простата ҳужайраларида эркак жинсий гормонлари миқдорини меъёрлаштириш хусусиятига эга бўлиб, шу орқали простата бези фаолиятини бузилишлари хавфини камайтиради.
Қичитқи ўт С, В ва К гуруҳи витаминлари, каротиноидлар, органик кислоталар, хлорофилл, ситостеринлар, уртицин, кверцетин ва фитонцидларнинг бой манбаи ҳисобланади. 
Улар қон ивиш тизимига таъсир кўрсатади, эритропоэзни рағбатлантиради, гемоглобин миқдорини ва асосий алмашинувни оширади, шиллиқ пардалар регенерациясини яхшилайди, юрак-томир тизими ва газ алмашинувини фаоллаштиради, овқат ҳазм қилиш безлари фаолиятини, ўт ажратишни яхшилайди, метеоризмни камайтиради.
Ер бағирлаб ўсадиган Сереноя пальмасининг кимёвий таркиби полисахаридлар, фитостероллар, ёғ кислоталари, ситостерин, эфир мойлари, ферментлар, каротин, ошловчи моддалар, крахмал ва бошқалар билан намоён этилган. 
Унинг фаол компонентлари простата катталашуви учун масъул бўлган рецепторларни боғлаб қўйиш орқали, простата бези тўқималари яллиғланиши, шишиши омиллари фаоллигини сусайтириши аниқланган. Бундан ташқари, улар нормал гормонал фонни сақлаб туришга кўмаклашади, бу ҳам простата фаолиятига ижобий таъсир кўрсатади. 
Африка олхўриси таркиби урсол кислотаси, тритерпеноидлар, фитостероллар, танин ва ёғ спиртларининг ферул эфирлари билан намоён этилган.
Эркак организмининг нормал гормонал мувозанатини сақлаб турган ҳолда, улар репродуктив тизим, простата ва сийдик ажратиш тизими фаолиятини меъёрлаштиради.
Организм ҳаётида рухнинг ўрни ғоят қимматли: у янги ҳужайраларни яратишда, улар шикастланган тақдирда тиклашда, шунингдек, иммунитетни оширишда иштирок этади. Организм ривожланишига ва қариш жараёнлари секинлашувига кўмаклашади. Рух – эркак соғлиғи ва эркак кучининг бош минерали. У эркакларга аёлларга қараганда 6-8 баробар кўпроқ талаб этилади. Рух тестостерон секрециясига ва простата бези фаолиятига меъёрлаштирувчи таъсир кўрсатади.


Қўллаш бўйича кўрсатмалар:
Простомин Форте- таносил тизими аъзолари фаолиятини ва репродукцияни яхшилайдиган ўсимлик комплекси бўлиб, простата безида моддалар алмашинувига таъсир кўрсатади. Бу эса эркакнинг репродуктив тизими: жинсий безлар, простата ва жинсий фаолликни таъминлаш учун маҳсулотни тавсия этишга асос беради.  
Маҳсулотни қўллаш сийдик чиқариш бузилишлари: тез-тез такрорланиб турадиган диурез, сийдик тутолмаслик, тунги диурез, оғриқли сийдик чиқариш хавфини камайтиришга ёрдам беради.
Простомин Фортенинг антиоксидант фаоллиги юрак-томир ва иммун тизимлари, жигар ва меъда-ичак йўли фаолиятини фаоллаштиришга кўмаклашади. 
Таносил тизими аъзолари фаолиятини соғломлаштириш бутун организмга ижобий таъсир кўрсатади, эркакларнинг руҳий-эмоционал ҳолати ва кайфияти яхшиланиб, жисмонан фаол ҳаёт кечириш хоҳиши туғилади. 

Қарши кўрсатмалар: 
Компонентларни шахсий ўзлаштиролмаслик. Қўллашдан олдин шифокор билан маслаҳатлашинг.

Қўллаш усули:
Катталар 1 капсуладан  кунига 2 махал овқатдан кейин 1-3 ой давомида қабул қилиши керак. Қўллаш муддатлари организм ҳолатига қараб ва мутахассис тавсияси билан узайтирилиши мумкин.

Махсус кўрсатмалар: 
Дори воситаси ҳисобланмайдиган биологик фаол қўшимча.

Чиқарилиш шакли ва сақлаш шароитлари:
3 блистер 10 капсуладан, ўрамда. Қуруқ жойда, хона ҳароратида, тик қуёш нурларидан асранг, болалар ололмайдиган жойда сақланг.  Дори ҳисобланмайди. ГМО сақламайди.

Ишлаб чиқарувчи: COMPLETE-PHARMA CO., LTD. (Комплит-Фарма Ко., Лтд.) 
Манзил: Самутпракан ш., Таиланд.
Тел. +662 1752057, Факс +662 1752060
 
COMPLETE-PHARMA EUROPE лицензияси бўйича
Vattuniemenkuja 4 E. 00210, Helsinki, FINLAND.
Tel: +358-400-421768, Fax: +358-9-671104

Сифат бўйича даъволарни (таклифларни) қабул қилувчи ташкилотнинг номи ва манзили:
 OK «MED-MARKETING»
Манзил: Ўзбекистон Республикаси, Тошкент ш., Мирзо Улуғбек тумани, Олтинтепа кўчаси, 247.
e-mail: info@medmark.uz, www.medmark.uz.

